
Factors affecting the throughput and processing capabilities of railway 

stations 
 

D.B. Butunov1 a, Ch.B. Jonuzokov1, J.A. Juraboev2, D.J. Kengesbaeva1  

1Tashkent state transport university, Tashkent, Uzbekistan 
2Academy of the Armed Forces of the Republic of Uzbekistan, Tashkent, Uzbekistan 

 
Abstract: The purpose of the work is to identify, systematize and develop a new approach to determining the 

throughput and processing capabilities of railway stations, which directly affect them. To achieve this 

goal, systematic analysis, analytical methods and schematic representation methods were used. 

According to statistical data, it was determined that more than 80% of wagon flows during transportation 

are at railway stations. Methods for determining the throughput and processing capabilities of stations 

were studied and it was found that the approaches are different. As a result of the analysis of scientific 

works, factors affecting the throughput and processing capabilities of technical stations were identified 

on the example of their operation and were conditionally divided into 4 groups (technological, technical, 

human, environmental). As a result, a new approach to determining the throughput of a railway station 

was developed. This made it possible to determine the capacity of the station, taking into account the 

share of factors that have a permanent impact and cause time losses in obvious and hidden situations that 

occur during the operation of the station. 
Keywords: railway station, throughput capacity, processing capacity, factor, explicit and implicit time loss 

 
 

Temir yo‘l stantsiyalarining o‘tkazuvchanlik va qayta ishlash 

qobiliyatlariga ta’sir ko‘rsatuvchi omillar 
 

Butunov D.B.1 a, Jonuzoqov Ch.B.1, Jo‘raboyev J.A.2, Kengesbaeva D.J.1 

1Toshkent davlat transport universiteti, Toshkent, O‘zbekiston 
2O‘zbekiston Respublikasi Qurolli Kuchlari akademiyasi, Toshkent, O‘zbekiston 

 
Annotatsiya: Ishdan maqsad temir yo‘l stansiyalrining o‘tkazuvchanlik va qayta ishlash qobiliyatlarini aniqlashda 

ularga bevosita ta’sir ko‘rsatuvchi omillarni aniqlash, tizimlashtirish va yangi yondashuv ishlab 

chiqishdan iborat. Maqsadga erishish uchun tizimli tahlil, analitik usul va sxematik ifodalash usullaridan 

foydalanildi. Statistik ma’lumotlarga ko‘ra tashish jarayonida vagon oqimlarning 80% dan yuqori holatda 

temir yo‘l stansiyalarida turishi aniqlandi. Stansiyalrining o‘tkazuvchanlik va qayta ishlash qobilyatlarini 

aniqlash usullari o‘rganildi va yondashuvlar turlicha ekanligi aniqlandi. Ilmiy ishlar tahlili natijasida 

texnik stansiyalar misolida ularning o‘tkazuvchanlik va qayta ishlash qobiliyatlariiga ta’sir ko‘rsatuvchi 

omillar aniqlandi va ular shartli ravshda 4 ta guruh (texnologik, texnik, inson, atrof-muhit)ga ajratildi. 

Natijada temir yo‘l stansiyasi o‘tkazuvchanlik qobiliyatini aniqlashning yangicha yondashuvi ishlab 

chiqildi. Bu orqali stansiyaning o‘tkazuvchanlik qobilyatini doimiy ta’sir ko‘rsatuvchi va stansiya ish 

jarayonida sodir bo‘ladigan aniq va yashirin holatlarda vaqt yo‘qotishlarini keltirib chiqaruvchi omillar 

ta’siri ulushlarini inobatga olgan holda aniqlash imkoniyati yaratildi. 

Kalit so‘zlar: temir yo‘l stansiyasi, o‘tkazuvchanlik qobiliyati, qayta ishlash qobiliyati, omil, aniq va yashirin vaqt 

yo‘qotishi 

1. Kirish 

Har qanday transport turi tashish xizmatidan 

foydalanayotgan mijozlar (yuk jo‘natuvchi, yuk qabul 

qiluvchi)ning asosiy talabini qondirishda yuklarni 

manzillariga o‘z vaqtida belgilangan yurish tezliklariga amal 

qilgan holda yetkazib berish muhim hisoblanadi. Bunda 

transport turidan kelib chiqqan holda yetkazib berish vaqtiga 

turli omillar ta’sir ko‘rsatadi. Jumladan, katta miqdorda yuk 

tashish qobilyatiga ega bo‘lgan temir yo‘l transortida ham 

tashish jarayoniga turli doimiy va tasodifiy omillar 

majmuasi ta’sir ko‘rsatadi [1, 4, 6]. 

 
a  https://orcid.org/0009-0009-4165-0257  

Temir yo‘l transporti tashish ritmini belgilab berishda 

temir yo‘l stansiyalari alohida o‘rin egallaydi. Bunda yuk 

tashish yo‘nalishini misol tariqasida keltiradigan bo‘lsak, 

yuklar A manzildan B manzilgacha turli temir yo‘l 

obyektlari (yuk xovlisi, shoxobcha yo‘li, stansiyalar (oraliq, 

yuk, uchastka, saralash)) orqali harakatini amalga oshiradi.  

Bu yerda yukli vagonlarning asosiy vaqti temir yo‘l 

stansiyalari hissasiga, ya’ni umumiy harakatning 89% (yuk 

ortish va tushirish stansiyalari – 50%, texnik stansiyalar – 

34%, oraliq stansiyalar – 5%) to‘g‘ri keladi [6]. Shuning 

uchun temir yo‘l stansiyalari ish faoliyati, ya’ni 

o‘tkazuvchanlik va qayta ishlash qobilyatlariga salbiy 

https://orcid.org/0009-0009-4165-0257

jihatdan ta’sir ko‘rsatuvchi omillarni aniqlash, tahlil qilish 

va ta’sir doirasini baholash hamda kelgusida ularni o‘z 

vaqtida bartaraf etish uchun tizimlashtirish dolzarb 

masalalardan biri hisoblanadi. 

2. Adabiyotlar tahlili va 
metodologiyasi 

Stantsiyalarning o‘tkazuvchanlik qobiliyati ma’lum bir 

vaqt oralig‘ida o‘tishi mumkin bo‘lgan poyezdlar sonini 

topish uchun aniqlanadi [2]. Qayta ishlash qobiliyatini 

aniqlash saralash tepaliklari va tortuv yo‘llarida qayta 

ishlanishi mumkin bo‘lgan vagonlar va tarkiblar sonini 

aniqlashga qaratilgan [2]. 

Stansiyalarning o‘tkazuvchanlik qobilyatlari 

stantsiyaning turli elementlaridan (qabul qilish-jo‘natish 

yo‘llari, stansiya bo‘g‘izlari, tortuv yo‘llari) kelib chiqib bir-

biridan farq qiladi [2, 4, 5]. 

Stansiyaning o‘tkazuvchanlik qobilyati tegishli 

peregonning o‘tkazuvchanlik qobilyati bilan taqqoslanadi. 

Agar stansiyaning o‘tkazuvchanlik qobilyati peregonning 

o‘tkazuvchanlik qobilyatidan kam bo‘lsa, mavjud stansiya 

uchun uni kuchaytirish choralari (qabul qilish va jo‘nash 

parklaridagi yo‘llar soni ko‘paytirish; stantsiya 

bo‘g‘izlariga o‘zgartirish kiritish; yo‘l o‘tkazgichlarini 

qurish; stantsiyaning ish texnologiyasini takomillashtirish; 

stantsiyada bajariladigan amallar va jarayonlarini 

avtomatlashtirish) ishlab chiqiladi.  

Yuqorida keltirilgan qayta qurish kabi chora-

tadbirlardan tashqari, tashkiliy chora-tadbirlar bilan bog‘liq 

bo‘lgan omillar ham mavjud.  

Temir yo‘l stansiyalari o‘tkazuvchanlik va qayta ishlash 

qobilyatini aniqlash usullarini ishlab chiqish va ushbu 

usullarni takomillashtirish bo‘yicha ko‘plab ilmiy 

tadqiqotlar olib borilgan [2, 4, 5 va boshqalar]. Ammo, ular 

ushbu parametrlarni aniqlashda turli usullardan foydalangan. 

1-jadvalda stansiyalarning o‘tkazuvchanlik va qayta ishlash 

qobilyatlarini aniqlashning analitik usullari keltirilgan. 

1-jadval 

Temir yo‘l stansiyalarining o‘tkazish qobiliyatini aniqlash formulalari 

№ Stansiyalar nomi 
O‘tkazuvchanlik va qayta ishlash qobiliyatini aniqlash 

formulalari 

1 
Texnik (uchastka, 

saralash) 𝑁𝑜′𝑡.𝑞.
𝑄𝑄𝑃(𝑆𝑃,𝐽𝑃)

=
1440 ⋅ 𝑍𝑄𝑄𝑃(𝑆𝑃,𝐽𝑃) − ∑ 𝑇𝑡𝑎𝑛𝑎𝑓.

𝑡𝑏𝑎𝑛𝑑.
𝑜′𝑟.

⋅ 𝑚,  𝑝𝑜𝑦𝑒𝑧𝑑 
2 Yuk 

3 
Texnik (saralash 

tepaligi) 
𝑛𝑞.𝑖𝑠ℎ.

𝑡𝑒𝑝.
=

𝛼𝑞.𝑚. ⋅ 1440 − ∑ 𝑇𝑑𝑜𝑖𝑚.
𝑡𝑒𝑝.

𝑡𝑡𝑒𝑝. ⋅ 𝜇𝑞𝑎𝑦. ⋅ (1 + 𝜌𝑡𝑒𝑝.)
⋅ 𝑚𝑡𝑎𝑟.,  𝑣𝑎𝑔𝑜𝑛 

4 Texnik (tortuv yo‘li) 𝑛𝑞.𝑖𝑠ℎ.
𝑡𝑜𝑟. =

(1440 − ∑ 𝑇𝑑𝑜𝑖𝑚.
𝑡𝑜𝑟. ) ⋅ 𝑚𝑜′𝑟𝑡.

𝑡𝑜′𝑟.
,  𝑣𝑎𝑔𝑜𝑛 

5 Oraliq 𝑁𝑜′𝑡.𝑞.
𝑜𝑟. =

𝑍𝛼𝑖𝑠ℎ.(1440 − 𝑡𝑥𝑖𝑧.)

𝑡𝑏𝑎𝑛𝑑.
,  𝑝𝑜𝑦𝑒𝑧𝑑 

6 
Yo‘lovchi platformasi 

(perroni) 
𝑁𝑝𝑙(𝑝𝑒𝑟) =

𝑇𝑑𝑎𝑣𝑟𝑃𝑝𝑙(𝑝𝑒𝑟)−𝑇𝑑𝑜𝑖𝑚.
𝑝𝑙(𝑝𝑒𝑟)

𝑡𝑏𝑎𝑛𝑑
𝑝𝑙(𝑝𝑒𝑟) ,  𝑝𝑜𝑦𝑒𝑧𝑑 𝑛 =

1440⋅𝑚𝑡𝑒𝑥−𝑇𝑑𝑜𝑖𝑚
𝑡𝑒𝑥

𝑡𝑏𝑎𝑛𝑑
𝑡𝑒𝑥 (1+𝑝)

 

7 
Yo‘lovchi texnik 

stansiyalari 
𝑁𝑡𝑒𝑥 =

1440𝑚𝑡𝑒𝑥 − 𝑇𝑑𝑜𝑖𝑚.
𝑡𝑒𝑥

𝑡𝑏𝑎𝑛𝑑
𝑡𝑒𝑥 (1 + 𝜌)

,  𝑝𝑜𝑦𝑒𝑧𝑑 

    Izoh: QQP – qabul qilish parki; JP – jo‘natish parki; SP – saralash parki

bu yerda: 

1440 – sutkadagi daqiqalar; 

𝑍𝑄𝑄𝑃(𝑆𝑃,𝐽𝑃)

− 

parkdagi mavjud yo‘llar soni (tortuv 

yo‘lidan tashqari); 

m – poyezddagi o‘rtacha vagonlar soni;  

𝑡𝑏𝑎𝑛𝑑.
𝑜′𝑟. − 

bitta poyezd tomonidan yo‘lning 

o‘rtacha band bo‘lish vaqti, daqiqa; 

∑ 𝑇𝑡𝑎𝑛𝑎𝑓. − poyezdlarni qabul qilish uchun 

yo‘llardan foydalanishda tanaffuslarning 

umumiy vaqti, daqiqa; 

∑ 𝑇𝑑𝑜𝑖𝑚.
𝑡𝑒𝑝.

− sutka davomida saralash tepaligining 

band bo‘lish vaqti (tarkiblarning 

tarqalishi bilan bog‘liq bo‘lmagan 

doimiy amallarni bajarish uchun), 

daqiqa;  

ttep. – saralash tepaligi texnologik intervali, 

daqiqa 

αq.m. – qarshi marshrutlar sababli tepalik 

ishidagi mumkin bo‘lgan tanaffuslarni 

hisobga oluvchi koeffitsient; 

μqay. – saralash yo‘llarining soni va uzunligi 

yetishmaganligi sababli vagonlarning bir 

qismini qayta saralanishini hisobga 

oluvchi koeffitsient;  

𝜌𝑡𝑒𝑝. − 
texnik qurilmalarning ishdan chiqishini 

hisobga oluvchi koeffitsient; 

mtar. – tarqatiladigan tarkibdagi vagonlar soni; 

∑ 𝑇𝑑𝑜𝑖𝑚.
𝑡𝑜𝑟. − tortuv yo‘lining doimiy amallar bilan 

band bo‘lish vaqti (ish hajmiga bog‘liq 

bo‘lmagan), daqiqa; 

mo‘rt. – tarkibdagi o‘rtacha vagonlar soni; 

to‘rt. – lokomotivning bitta tarkibni tortuv 

yo‘lida tarqatishga sarflagan vaqti, 

daqiqa;  

Z – yo‘llar soni; 

txiz. – xizmat ko‘rsatishga sarflanadigan vaqt, 

daqiqa;  

tband. – yo‘lning poyezd tomonidan band 

bo‘lishi vaqti, daqiqa; 

αish. – texnik vositalarning ishlashidagi 

nosozliklar ta’sirini hisobga oluvchi 

me’yoriy ishonchlilik koeffitsienti;  

Tdavr – o‘tkazuvchanlik qobilyati aniqlanadigan 

hisobiy davr; soat 

Ppl(per) – platformadagi perron temir yo‘llari soni; 

𝑇𝑑𝑜𝑖𝑚.
𝑝𝑙(𝑝𝑒𝑟)

− hisobiy davrda perron temir yo‘llarini 

boshqa toifadagi poyezdlarni o‘tkazib 

yuborish va manyovr harakatlari bilan 

bog‘liq amallar bilan band qilishning 

umumiy vaqti, daqiqa; 

𝑡𝑏𝑎𝑛𝑑
𝑝𝑙(𝑝𝑒𝑟)

− perron temir yo‘lining yo‘lovchi poyezdi 

tomonidan band qilinish davomiyligi, 

daqiqa; 

mtex – texnik stansiyadagi mavjud yo‘llar soni; 

𝑇𝑑𝑜𝑖𝑚.
𝑡𝑒𝑥 − yuk poyezdlari bilan amallar, yo‘llarni 

tozalash, joriy texnik xizmat ko‘rsatish 

kabi doimiy ishlarni bajarishda 

yo‘llarning umumiy band bo‘lish 

davomiyligi, daqiqa; 

𝑡𝑏𝑎𝑛𝑑
𝑡𝑒𝑥 − poyezd tarkibining yo‘lni band qilish 

vaqti, daqiqa; 

𝜌 − harakatning sutkalik nomutonosibligini 

hisobga oluvchi koeffitsient. 

 

[2] da mualliflar stansiyalarning o‘tkazuvchanlik va 

qayta ishlash qobiliyatlarini aniqlashda an’naviy 

yondashuvlar (1-jadval)ga o‘zgartirish kiritishni taklif etgan 

(1-rasm).  

Kiruvchi poyezd oqimlari

Park Bo‘g‘iz Saralash qurilmasi

Bo‘g‘izlarning 

qayta ishlash 

qobilyati hisobi

Bo‘g‘izlarning 

o‘tkazuvchanlik 

qobilyati hisobi

Parkning 

o‘tkazuvchanlik 

qobilyati hisobi

Stansiyaning jami o‘tkazuvchanlik va qayta ishlash qobilyatlari

Namunaviy hisobot shakllarini tuzish

Elementlar bo‘yicha oqim yuklamasining mustaqilligi

Х

Hisob-kitoblarni yangilashning yuqori mehnat zichligi

Mantiqiy nazoratning yetishmasligi

Kiruvchi poyezd 

oqimlari

Park Park Park

Stansiyaning jami o‘tkazuvchanlik va qayta ishlash qobilyatlari

Namunaviy hisobot shakllarini tuzish

Har bir texnologik zanjir uchun elementlarning o‘zaro bog‘lanishi

Hisob-kitoblarni yangilash samaradorligi va aniqligini oshirish

Oqimlar yuklamasini o‘zgartirishda mantiqiy nazorat

Kiruvchi poyezd 

oqimlari

Kiruvchi poyezd 

oqimlari

Bo‘g‘iz Bo‘g‘izBo‘g‘iz

Bo‘g‘iz Bo‘g‘iz

Saralash qurilmasi

Mavjud yo‘riqnoma (2010-yil) Yangi yo‘riqnoma

 
1-rasm. Stantsiyalar o‘tkazuvchanlik va qayta ishlash qobilyatlarini hisoblashning uslubiy yondashuvi o‘zgarishi

Mualliflar [2] stansiyaning o‘tkazuvchanlik va qayta 

ishlash qobilyatlarini hisoblashning yangi umumiy algoritmi 

quyidagi bosqichlardan iborat bo‘lishini keltirib o‘tgan:  

yo‘l rivojlanishini tahlil qilish asosida belgilangan 

hisobiy infratuzilma elementlarini o‘z ichiga olgan 

infratuzilma modelini shakllantirish; 

stansiyaning texnologik modelini shakllantirish, shu 

jumladan texnologik amallar to‘g‘risidagi texnik va 

texnologik ma’lumotlar, poyezd oqimlarini, manyovr 

tarkiblarini, lokomotivlarni infratuzilmaning hisoblangan 

elementlari bo‘yicha taqsimlash, texnologik zanjirlarni 

qurish (stantsiya infratuzilmasining hisobiy elementlari 

bo‘yicha alohida poyezd oqimlari guruhining o‘tish ketma-

ketligi) va texnologik xaritalarni shakllantirish 

(stantsiyaning hisobiy elementlari bo‘yicha amallar 

to‘plami, ularning bandlik vaqti va strelka bo‘g‘izlari 

bo‘ylab marshrutlarni tartibga solish); 

o‘tkazuvchanlik (parklar va bo‘g‘izlar uchun) va qayta 

ishlash (saralash tepaliklari va tortuv yo‘llari uchun) 

qobiliyatlari hisoblarini element bo‘yicha bajarish; 

hisobiy stantsiyasining o‘tkazuvchanlik va qayta ishlash 

qobiliyatlarini aniqlash; 

stansiyaning “zaif joylari”ni tahlil qilish va natijada 

o‘tkazuvchanlik va qayta ishlash qobiliyatlarini oshirish 

uchun hisobiy infratuzilma elementlari o‘rtasida poyezd 

oqimlarini qayta taqsimlash imkoniyatini baholash; 

hisobiy infratuzilma elementlari o‘rtasida poyezd 

oqimlarini qayta taqsimlashni hisobga olgan holda 

stansiyaning o‘tkazuvchanlik va qayta ishlash qobiliyatlarini 

qayta hisoblash; 

stansiyaning “zaif joylari”ni bartaraf etish maqsadida 

texnologiyani o‘zgartirish, stansiyani qayta qurish bo‘yicha 

takliflar ishlab chiqish. 

Adabiyotlar tahlilidan shuni xulosa qilish mumkinki, 

temir yo‘l stansiyalari o‘tkazuvchanlik va qayta ishlash 

qobilyatlarini aniqlashda asosan doimiy ta’sir ko‘rsatuvchi 

omillar inobatga olingan. Biroq, ish davomida sodir 

bo‘ladigan aniq va yashirin vaqt yo‘qotishlarini keltirib 

chiqaruvchi omillar inobatga olinmagan. 

3. Natijalar 

O‘tkazilgan ilmiy ishlar tahlili natijasida texnik 

stansiyalar misolida ularning o‘tkazuvchanlik va qayta 

ishlash qobiliyatlariiga ta’sir ko‘rsatuvchi omillar aniqlandi. 

Ular shartli ravishda 4 ta guruhga ajratildi: texnologik, 

texnik, inson, atrof-muhit. 

Texnologik omil: 

tarkib (vagon)larga texnik xizmat ko‘rsatish davomiyligi 

stansiyaning me’yoriy hujjatlarida o‘rnatilgan texnik 

me’yordan oshib ketishi [A]; 

tarkib (vagon)lar tijoriy ko‘rigi va bojhona tekshiruvi 

davomiyligi stansiyaning me’yoriy hujjatlarida o‘rnatilgan 

texnik me’yordan oshib ketishi [A]; 

poyezdni jo‘natish uchun lokomotivlarni o‘z vaqtida 

bermaslik [A]; 

lokomotiv brigadalarining poyezdlar jo‘nashining 

belgilangan vaqtiga kelmaganligi [A]; 

xodimlarning xatolari tufayli vagonlarni qayta ishlash 

[Y]; 

tijoriy ko‘rik va texnik xizmat ko‘rsatish amallarini 

bajarish davomida takroriy qaytishlar [Y]; 

poyezd tuzilgandan keyin tijoriy ko‘rik va texnik xizmat 

ko‘rsatish amallarini qaytadan bajarish [Y]; 

stansiyadan amalda jo‘natilishi taqiqlangan poyezdga 

lokomotivni ulash yoki berish [Y]; 

manyovr lokomotivlarining stansiya bo‘ylab me’yoriy 

hujjatlarda o‘rnatilgan tezlik me’yoridan kam harakatlanishi 

[Y]; 

texnik xizmat ko‘rsatilgandan keyin yuk vagonining 

nosozligi sababli tarkib tormozlari sinovi paytida tormoz 

magistralidagi bosimning pasayishi [Y]; 

noratsional manyovr harakatlari (parklardagi yo‘llarning 

bandligi, stansiya bo‘g‘izlarining uzun tarkibli poyezdlar 

bilan berkligi va boshqalar) [Y]; 

ATTBT (Avtomatlashtirilgan tezkor tashishni 

boshqarish tizimi)da lokomotivlarni poyezdlarga noto‘g‘ri 

biriktirish [Y]; 

lokomotiv brigadalarining noto‘g‘ri harakatlari [Y]; 

lokomotiv brigadalari ish vaqtidan oqilona 

foydalanmaslik [Y]; 

vagon nosozligi sababli poyezd tarkibidagi, shu 

jumladan lokomotiv va vagon o‘rtasidagi avtoulovlarning 

noto‘g‘ri ulanish markazlarini bartaraf etmaslik [Y]; 

qo‘shni stantsiyalar tomonidan poyezdlarning qabul 

qilinmasligi [Y]; 

qo‘shni temir yo‘llar tomonidan poyezdlarning qabul 

qilinmasligi [Y]; 

poyezdning jo‘natilishi keyinroq vaqtga ko‘chirilganligi 

sababli jo‘nash vaqti kechiktirilishi [Y]; 

stansiya yo‘llarining holati va tungi yorug‘likning 

yetishmasligi tufayli manyovr tezliklarining keskin 

pasayishi [Y]; 

qabul qilingan poyezd tarkibida texnik nosozligi mavjud 

vagonning aniqlanishi [Y]; 

tarkib tuzilgandan keyin texnik nosozlik sababli 

tarkibdan yuk vagonini uzish [Y]. 

Texnik omil: 

vagonlarning shikastlanishi (masalan, saralash 

tepaligidan tarqatishda) [A] (10-20%); 

avariyalar, braklar va texnik qurilmalar ishidagi rad 

etishlar [A]; 

infratuzilma obyektlari va qurilmalari noto‘g‘ri ishlashi 

yoki shikastlanishi (yo‘l xo‘jaligi, elektr ta’minoti, aloqa va 

signalizatsiya xo‘jaligi) [Y] (60-70%); 

elektr ta’minotidagi uzilish yoki kontakt tarmog‘idagi 

kuchlanish pasayishi [Y] (70%); 

manyovr lokomotivining nosozligi tufayli kontakt 

tarmog‘ining zararlanishi [A]; 

texnik qurilmalar nosozligi [A]; 

manyovr va poyezd lokomotivlari hamda lokomotiv 

xavfsizlik qurilmalarining nosozligi [A]; 

lokomotiv nosozligi sababli poyezd radioaloqasining 

nosozligi [A]; 

manyovr ishlarida lokomotiv va birinchi vagon 

o‘rtasidagi avtoulagichlarning o‘z-o‘zidan uzilishi [Y]. 

Inson omili: 

vagonlarning shikastlanishi (masalan, saralash 

tepaligidan tarqatishda) [A] (60-70%); 

STM obyektlarining noto‘g‘ri harakati yoki 

shikastlanishi [Y]; 

yo‘llar, aloqa tarmoqlari va texnik qurilmalarni 

ta’mirlash uchun “okno” davomiyligining me’yordan oshib 

ketishi [Y]; 

stansiya yo‘llarida harakatlanuvchi tarkib birliklarini 

tormoz qurilmalari bilan mahkamlash tartibi va 

me’yorlarining buzilishi [Y]; 

poyezdga ogohlantirish berish tartibining buzilishi [Y]; 

poyezdlar tarkiblarining uzunligi bo‘yicha “Poyezdlar 

tuzish rejasi” talablarini buzish [Y]; 

texnik vositalar, shu jumladan SMB, aloqa, elektr 

ta’minoti va boshqa qurilmalardan noto‘g‘ri foydalanish 

[Y]; 

STM xodimlari tomonidan tashish hujjatlarini o‘z 

vaqtida (yoki noto‘g‘ri) rasmiylashtirmaslik [Y]; 

park yo‘llari va strelka o‘tkazgichlarini qor hamda 

toshqin oqibatlaridan o‘z vaqtida tozalamaslik [Y]; 

ishchilarning ish joylari bo‘ylab mantiqsiz harakatlari 

[Y]; 

vagonlarni qayta ishlash uchun ma’lumotlarning 

yetishmasligi [Y]; 

manyovr va poyezd marshrutlarini tayyorlash tartibini 

buzganligi sababli tayyorlangan marshrutni bekor qilish [Y]; 

tarkib tuzilgandan keyin tijoriy nosozlik sababli 

tarkibdan yuk vagonini uzish [Y]; 

tarkib tuzilgandan keyin texnik nosozlik sababli 

tarkibdan yuk vagonini uzish [Y]; 

qabul qilingan poyezd tarkibida tijoriy nosozligi (yukni 

mahkamlash shartlarining buzilishi) mavjud vagonning 

aniqlanishi [Y]; 

elektr ta’minotidagi uzilish yoki kontakt tarmog‘idagi 

kuchlanish pasayishi [Y] (20%); 

stansiyaning ish rejasida ko‘zda tutilmagan yo‘l 

ta’mirlash ishlari [Y]; 

ish joylarida tartibning yo‘qligi (masalan, tormoz 

boshmoqlarini joylashtirish tartibiga rioya qilmaslik [Y]. 

Atrof-muhit omili: 

vagonlarning shikastlanishi (masalan, saralash 

tepaligidan tarqatishda) [A] (10% gacha); 

infratuzilma obyektlari va qurilmalari noto‘g‘ri ishlashi 

yoki shikastlanishi (yo‘l xo‘jaligi, elektr ta’minoti, aloqa va 

signalizatsiya xo‘jaligi) [Y] (30-40%); 

elektr ta’minotidagi uzilish yoki kontakt tarmog‘idagi 

kuchlanish pasayishi [Y] (10%); 

uzunligi stansiyaning qabul qilish va jo‘natish 

yo‘llarining foydali uzunligidan ortiq bo‘lgan poyezdni 

qabul qilish [Y]; 

vagon oqimlarining hajmi stansiyada unlarni qayta 

ishlash imkoniyatidan oshib ketishi [Y]. 

Izoh: [A] – aniq vaqt yo‘qotilishini keltirib chiqaruvchi 

omil; [Y] – yashirin tarzda vaqt yo‘qotilishini keltirib 

chiqaruvchi omil. 

Demak, stansiyalar ish jarayonida samarasiz vaqt 

yo‘qotishlariga sababchi bo‘luvchi omillarning ayrimlari 

shartli ravishda ajratilgan bir nechta guruhlarda ham sodir 

bo‘lishi mumkin ekan. Jumladan, “Vagonlarning 

shikastlanishi (masalan, saralash tepaligidan tarqatishda) 

[A]” omili mos ravishda “Texnik omil” –10-20%, “Inson 

omili” – 60-70% va Atrof-muhit omili – 10% gacha sodir 

bo‘lishi mumkin ekan.  

Yuqorida amalga oshirilgan ilmiy ishlar tahlili va 

aniqlangan omillarni tahlil qilish natijalari bo‘yicha temir 

yo‘l stansiyasi o‘tkazuvchanlik qobiliyatini aniqlashning 

yangi yondashuvi taklif etiladi (2-rasm). 

2-rasm. Stansiyaning o‘tkazuvchanlik qobiliyatini 

aniqlashda turli omillarning ta’sirini hisobga olish 

sxemasi 

Taklif etilgan yondashuv bo‘yicha stansiyaning 

o‘tkazuvchanlik qobilyatining aniq holati haqida ma’lumot 

olish imkoniyatini beradi. Jumladan, o‘tkazuvchanlik 

qobiliyatini aniqlashda doimiy ta’sir ko‘rsatuvchi omillar (1-

jadval) va stansiya ish jarayonida sodir bo‘ladigan aniq va 

yashirin holatlarda vaqt yo‘qotishlarini keltirib chiqaruvchi 

omillar ta’siri ulushlari ham inobatga olinadi. 

4. Xulosa 

Temir yo‘l transporti tashish jarayonining 

samaradorligini oshirishda yuk vagonlari harakati umumiy 

davomiyligining 80% dan ortiq qismi temir yo‘l stansiyalari 

hissasiga to‘g‘ri kelishini hisobga olgan holda stansiyalar 

o‘tkazuvchanlik va qayta ishlash qobiliyatlarini oshirish 

dolzarb ekanligi aniqlandi. 

Soha bo‘yicha bajarilgan ilmiy ishlar tahlil qilindi va 

bunda mualliflarning muammolarni yechish bo‘yicha 

yondashuvlari turlicha ekanligi hamda asosan stansiya 

o‘tkazuvchanlik qobiliyatlariga ta’sir ko‘rsatuvchi omillar 

ta’sir darajasini minimallashtirishga e’tibor qaratilganligi 

aniqlandi. Shundan kelib chiqqan holda temir yo‘l 

stansiyalari o‘tkazuvchanlik va qayta ishlash qobiliyatlariga 

doimiy omillardan tashqari tasodifiy omillar ham ta’sir 

ko‘rsatishi aniqlandi.  

Texnik stansiyalar ishi misolida ularning 

o‘tkazuvchanlik va qayta ishlash qobiliyatlariiga ta’sir 

ko‘rsatuvchi ta’sodifiy omillar aniqlandi va ular shartli 

ravishda 4 ta guruhga ajratildi. Natijada temir yo‘l stansiyasi 

o‘tkazuvchanlik va qayta ishlash qobiliyatlarini aniqlashda 

turli omillarning ta’sirini hisobga olish sxemasi ishlab 

chiqildi. Ushbu yangicha yondashuv stansiya ish 

jarayonidagi vaqt yo‘qotishlarini keltirib chiqaruvchi 

omillar ta’siri ulushlari ham inobatga olish imkoniyatini 

yaratadi. 

